
Боби 1. Муқаррарот ва таснифоти мошинҳои 

электрӣ 

1.1. Муқаррароти мошинҳои электрӣ 

 

     Рушди мунтазами иқтисодиёти кишвар бе тараққӣ 

додани соҳаи энергетика ва бо барқ таъмин намудани 

он ғайриимкон аст. Тоҷикистон ҳамчун кишвари дорои 

захираҳои бузурги нерӯи электрии обӣ метавонад ин 

масъаларо дар солҳои наздиктарин ҳал намуда, боз ди-

гар мамлакатҳоро  бо барқ таъмин намояд[1,3]. 

      Бештар истифода шудани нерӯи электрӣ ин вобаста 

ба хусуиятҳои хоси он, ки бо осони аз манбаъи истеҳсо-

ли он то мавқеъи истеъмолкунанда бо талафи камтарин  

нақл намудан ва ба дигар намуд энергия, аз он ҷумла ба 

энергияи механикӣ  табдил ёфтани  он мебошад. 

 Нерӯи электрӣ дар неругоҳҳои электрӣ  бо воси-

таи мошинҳои электрӣ – генераторҳо истеҳсол меша-

ванд.  Генераторҳои электрӣ  табдилдиҳандаи неруи ме-

ханикӣ ба неруи электрӣ мебошанд. Ҷумҳурии Тоҷики-

стон, ки дорои манбаъҳои калони гидроэнергетикӣ ме-

бошад, ва дарёҳои сероб дорад  беш аз 90 фисади нерӯи 

электрӣ дар неругоҳҳои электрии обӣ (НБО) истеҳсол 

мешаванд. Бо сохтани сарбандҳо пеши дарёҳо махкам 

гардида  обанборҳо ташкил намуда,  дар он як миқдор 

об захира карда мешавад. Оби захирагашта, ки  дорои 

неруи потенсиалӣ мебошад аз баландии сарбанд ба па-

сти равона гашта дорои неруи кинетикӣ мегардад ва ба 

белҳои турбинаи обӣ бархӯрда неруи механикӣ тавлид 

менамояд. Турбинаи обӣ, ки бо генератор васлнавард 

шудааст ин неруи механикиро дар асоси протсесҳои 

электромагнитӣ ба неруи электрӣ табдил медиҳад. Ва-

зифаи генератори электриро дар баробари мошинҳои 

тағйирёбанда метавонанд мошинҳои ҷараёни доимӣ 

иҷро намоянд. Раванди истеҳсоли электрӣ дар  

нерӯгоҳҳои  гармӣ, бодӣ ва атомӣ қиёсан монанд ба 

НБО мебошанд. 

 Зарурияти зиёд истифода намудани мошинҳои 

электрӣ ба зиёд истеҳсол шудани намуд ва сохтҳои гу-

ногуни он, ки мутобиқ ба шароит ва талаботи ҳаракат-

диҳандаҳо мебошад, овардааст. Бинобар ин, баҳри 

мақсаднок ва самаранок истифода бурдани намуд ва 

сохтҳои гуногуни мошинҳои электрӣ мутахассисони 

соҳаи истеҳсолот, истифодабарӣ ва таъмири онҳо бояд 

илми мукаммал ва фаҳмиши ҷараёни электромагнитӣ, 

механикӣ ва ҳароратиро омӯзанд ва ин дарснома яке аз 

омилҳои ба даст овардани ин ғизои техникӣ шуда мета-

вонад.   

  

       1.2.   Арзёбии тараққиёти мошинҳои электрӣ  

   ва истифодаи қонуну қоидаҳои электротехникӣ 

 

Таърихи тараққиёти муҳаррикон шаҳодат 

медиҳад, ки муҳаррикҳои электрӣ пеш аз муҳаррикҳои 

дарунсӯз ихтироъ шудаанд. Вале дар мӯҳлати кӯтоҳи 

ихтироъ ва истифода шудани мошинҳои электрӣ он  

дучори якчанд таҳаммулҳои калон ва мураккаб гардид.  

Соли 1821 олими англис М.Фарадей имконияти 

табдил додани неруи электриро ба неруи механикӣ му-

айян намуда, тамсилаи (модели) аввалини муҳаррики 

электриро овардааст, ки дар мавриди аз  ноқили мисин 

ҷори  намудани ҷараён он гирди магнити доимии ба та-

ври  амудӣ ҷойгиршуда давр мезанад.  

 Соли 1824 физики англис ва математик  Питер 

Барлоу бо воситаи асбоб возеҳ табдил додани неруи 

электриро ба неруи механикӣ нишон дод. Чархи  Бар-

лоу иборат (расми 1.1) аз ду қаҳрабоҳои ба таври тӯлӣ 

ҷойгиргаштаи намуди П –дошта, ки дар таъсири онҳо 

дар як меҳвар ду чархи дандонадори мисин ҷойгир кар-

да шудааст. Дар мавриди аз чарх ҷори намудани ҷара-

ёни доимӣ он ба як самт давр мезанад. Дар мавриди ди-

гаргун намудани самти ҷараён ва ё дигаргун сохтани 

қутбияти қаҳрабоҳо самти гардиши чарх низ дигаргун 

шуданашро аввалин Барлоу муайян намуд, яъне қайд 

намудан мумкин аст, ки ихтироъкунандаи  аввалин мо-

шинаи доимии қутбӣ Питер Барлоу  мебошад.   

Баъдан соли 1834 академики рус Б.С.Якоби 

муҳаррики электриро ихтиро намуд, ки он асоси  

муҳаррики имрӯзаро ташкил медиҳад (расми 1.2). 

Табдил додани нерии механикӣ ба неруи электрӣ 

- сохти генератор танҳо баъди аз ҷониби  М.Фарадей 

ихтиро намудани қонуни индуксияи электромагнитӣ  

имконпазир гардид[4].  Истифода аз ин ихтиро барода-

рон Пикси соли 1832 аввалин генераторро сохтанд, ки 

дар он қаҳрабои  даврзананда ва табдилдиҳандаи меха-

никии ҷараёни тағъирёбанда ба ҷараёни доимӣ - кол-

лектор истифода шуда буд. 

                       Расми 1.1. Чархи Барлоу 

 

  

Соли 1833 аз ҷониби академик Э.Х. Ленц  ақидаи 

табдилшаванда будани мошинҳои электрӣ, аз генератор 

ба муҳаррик ва баракс, тасдиқи худро ёфт.  

Баъдан тараққиёти мошинҳои электрӣ дар самти 

иваз намудани қаҳрабо  ба электромагнит идома ёфт, ки 

асоси онро ғалтаки симпечи дорои дилаки пӯлодӣ бо 

манбаъи иловагии ҷараён  барои ангезонидани майдони 

магнитӣ ташкил менамуд. Соли 1867 В.Сименс нуқтаи 

назари худангезонидани мошинҳои электриро пеш-

ниҳод намуд ва онро дар мошинҳои пайвасти ҳаммас-

лак истифода бурда онро тасдиқ намуд. Асоси назарияи 

математикии худангезиши мошинҳои электриро 

Д.Максвелл исбот намуд, ки он асосгузори  назариявии 

мошинҳои электрӣ ба ҳисоб меравад. 

  



 14 

 
    Расми 1.2. Сохти муҳаррики электрии Якоби 

 

  

Соли 1870  З.Грамм мошини электрии дорои якори 

даврашакл, соли 1873  бошад Ф.Гефнер-Алтенек  ва 

В.Сименс мошини электрии дорои якори намуди «тав-

лак»-ро сохтанд. 

Маҳдуд будани имконияти мошинҳои ҷараёни 

доимӣ, ки вобаста ба имкониятҳои коллектор вобастаги 

дорад як мӯхлат  шавқу рағбати олимонро аз он дурр 

намуд. 

Ба реҷаи  сохтмони мошинҳои электрӣ  ихтирои 

пӯлоди ҷавҳарӣ (пӯлоди легиронидашуда) дар аввалҳои 

асри 20  вусъат бахшид. Истифодаи ин пӯлоди ҷавҳарӣ, 

ки дорои хусусиятҳои магнитии хуб мебошад, ба хурд 

гаштани андоза ва вазни мошинҳои электрӣ овард. Дар 

ин давра  намудҳои асосии мошинҳои электрӣ истеҳсол 

гардид, иқтидори мошинҳои электрӣ, аз он ҷумла 

иқтидори генераторҳо баланд шуданд, ки ин ба вусъат 

додани истеҳсоли неруи электрӣ асос гардид.  

 

1.3.Табдилёбии  неру дар мошинҳои электрӣ 

 

Асоси кори мошинҳои электрӣ ин табдил додани 

мутақобилаи неруҳои электрӣ ва неруи механикӣ ме-

бошад. Дар баробари ин табдилдиҳии як намуд неру ба 

дигар намуд неру ҳатман боз ба пайдо гаштани  неруи 

дигар- неруи ҳароратӣ (гармӣ) меоварад. Сабаби пай-

дошавии неруи ҳароратӣ ин талафи неру дар ҷараёни 

табдилёбии неру дар мошинҳои электрӣ мебошад.   

Дар мошинҳои электрӣ  намудҳои асосии зерини тала-

фи неру ба назар мерасад: талафи магнитӣ (талафи 

ҳистерезисӣ ва талафот аз ҷараёнҳои Фукои), ки дар 

занҷири магнитӣ пайдо мешавад [1];  талафи электрӣ, 

ки аз сабаби ҷори гаштани ҷараён дар симпечҳои ғал-

такҳо ба вуҷуд меояд ва инчунин талафи механикӣ, ки 

аз сабаби соишхӯрии қисми даврзанандаи он ба вуҷуд 

меояд. Миқдори талафи неру мутаносиб ба иқтидори 

мошини электрӣ мебошад ва он дар дарсномаи мазкур 

мавриди омӯзиши мукаммал қарор хоҳад ёфт. Ин ҳама 

талафи неру ба гармшавии мошинҳои электрӣ  меова-

рад ва он то реҷаи мӯътадили ҳароратӣ, ки барои ҳар як 

мошини электрӣ муайян карда шудааст, мерасад ва он 

қисман ба муҳити беруна ихроҷ дода мешавад. Неруи 

механикӣ ба наварди мошинҳои электрӣ гузошта ва ё аз 

он гирифта мешавад,  дар баробари ин неруи электрӣ 

ба ғалтаки мошини электрӣ дода ва ё аз он гирифта 

мешавад. Иқтидори механикии мошинҳои электрӣ му-

таносиб ба момент ва суръати гардиши он мебошад 

 

                                   Рмех = Мω . 

Иқтидори электрӣ бошад баробар ба  

 

                                Рэл = UIcosϕ . 

Чуноне қайд карда шуда буд, дар мавриди амали 

мошинҳои электрӣ як миқдор неру талаф меёбад, аз ин 

сабаб иқтидори истеъмоли неру аз иқтидори истеҳсоли 

он ба миқдори талафоти неру барзиёд мебошад. 

Барои дар мӯҳлати истифодабарӣ кори эътимодноки 

мошинҳои электриро таъмин намудан бояд ҳарорати 

қисмҳои он, дар аввал ҳарорати ғалтакҳои он,  аз ҳадди 

андозаи  муқарраршудаи ҳарорати онҳо баланд нагар-

дад. Барои ин мошинҳои электрӣ  дорои системаи 

сардкунак мебошанд. 

Аз овардаҳо бармеояд, ки дар табдил додани неру 

аз як намуд ба дигар намуд ба қисмҳои мошинҳои 

электрӣ  қувваҳои электрӣ, магнитӣ, ҳароратӣ ва 

механикӣ таъсир менамоянд. Табдилёбии неру дар 

фазои таъсири майдони магнитӣ бо иштироки  

ноқилҳои ҷараёндор ба вуқӯъ меояд аз ин лиҳоз он 

қисмҳое, ки дар ин протсес  иштирок менамоянд 

қисмҳои фаъол ном доранд. Кисмҳои фаъоли 

мошинҳои электрӣ ин ноқили магнитӣ, ғалтакҳои 

симпечи электрӣ, фазои байни қисмҳои даврназананда 

ва даврзанандаи мошинҳои электрӣ. 

Қисмҳое, ки бевосита ба протсеси табдилдиҳии неру 

иштирок надоранд, вале бе иштироки онҳо кори 

мошинҳои электрӣ имконнопазир аст, қисмҳои 

конструксионӣ ном доранд. Қисмҳои конструксионӣ 

вазифаҳои зеринро иҷро менамоянд: 

 мутобиқ ба ҳамдигар  ҷойгир ва даврзании 

қисмҳои фаъолро;  

 ҷойгир намудани қутии пайвасти ба хатти 

электрӣ  (клеммник); 

 додани нерӯи механикӣ ба дастгоҳи кори (муҳар-

рик) ва ё онро қабул намудан (генератор); 

 сард намудан ва ба гармшавии зиёд аз меъёр роҳ 

надодан; 

 ҳимоя намудани қисмҳои фаъол аз таъсири 

муҳити беруна; 

 ҳимоя намудани истифодабарандагон  аз қисмҳои 

даврзананда ва дорои шиддати баланди ҷараён; 

 насби мошинҳои электрӣ дар ҷои муайянгардида 

(дорои дастаҳо ва флансҳо).  

Ба ҳамаи ин нигоҳ накарда мошинҳои электрӣ бо 

дарназардошти нишондиҳандаҳои баланди энергетики-

ашон, бо осони ва одди табдил додани неру аз як намуд 

ба дигар, аз ҷиҳати экологи дастгоҳи тозатарин будан, 

имконияти истеҳсол намудани мошинҳои электрии 

иқтидори гунногун, содда ва мутобиқ будани сохти онҳо 

барои истифодабарӣ ва таъмир, осон будани идораку-

нии он истифодаи васеъи мошинҳои электрӣ дар 

фаъолияти одам назаррас мебошад[3,5].   

Талафотҳои неру  мукаммал дар алоҳидагӣ дар 

мавриди омӯхтани сатҳи самаранокии  генераторҳои 

ҷараёни доимӣ ва муҳаррикҳои ҷараёни доимӣ дида 

баромада мешавад. 

   

 

    1.4.Тавсифи номиналии мошинаҳои электрикӣ 

 

Тавсифи номиналии мошинҳои электрӣ ин 

ҷамъи бузургии нишондиҳандаҳои электрӣ ва меха-

никӣ, ки  аз ҷониби истеҳсолкунанда муайян карда 

шудааст ва он мошини электриро дар муҳити истифо-

дабарӣ қонеъ менамояд.   

Ба ин ҷамъи таснифотҳои зерин дохил мешаванд: 

иқтидори номиналӣ (кВт ва ё кВА); шиддати 

номиналии ҷараён (В); бузургии номиналии ҷараён (А), 

суръати гардиши номиналӣ (гард/дақ); коэффитсиенти 

кори фоиданок (ККФ)-и номиналӣ (%); коэффитсиенти 

номиналии тавоноӣ (Cosϕн); басомади ҷараёни 

тағирёбанда (Ҳн), теъдоди фазаҳо (m); реҷаи корӣ 

(дарозмуддат, кӯтоҳмуддат ва такроршавандаи 

кӯтоҳмуддат).   

Тавсифи номиналии мошинҳои электрӣ одатан 

дар тахтачаи пӯлодие, ки он дар тани мошини электрӣ 

махкам карда шудааст, оварда мешаванд. Яке аз бузур-

гиҳои номиналии  асосӣ ин иктидори мошини электрӣ 

мебошад, ки он иқтидори номиналии фаъоли механи-

киро дар наварди муҳаррик ва иқтидори номиналии 

фаъоли электриро дар баромади генератор нишон 

медиҳад. 

Реҷаи корӣ номиналии мошини электрӣ ин реҷаи ко-

рие мебошад, ки дар он ҳамаи таснифотҳо  баробар ба 

бузургии номиналии худ мебошанд.    

                                       

 

1.5. Бозгарданда будани реҷаи амали 

 мошинҳои электрӣ 

 Ҳамагуна мошинҳои электрӣ принсипи кори  

асосии ягонаи протсесҳои электромагнитӣ ва энергетӣ 

доранд, ки он  асоси ба вуҷуд омадани таъсири ноқили 

ҷараёндор ва майдони магнитӣ мебошад. Бинобар ин, 

пеш аз принсипи кори ва хусусияти намудҳои мо-

шинҳои электриро мавқеъи омӯзиш қарор додан, 

беҳтар мегардид дар мадди аввал аз қонун, қоида ва 

воқеъаҳое умумие, ки дар мошинҳои электрӣ хос ме-

бошанд баҳраманд гардем. Барои ин аз тарҳи оддии 

иборат аз ноқиле, ки дар майдони магнитии доимӣ 

ҷойгир шудааст истифода мебарем (расми 1.3). 

 Дар мавриди истифодаи мошинҳои электрӣ ҳам-

чун генератор табдилёбии неруи механикӣ ба неруи 

электрӣ ба вуҷуд меояд. Табиати ин протсес  бо қонуни 

индуксияи электромагнитӣ шарҳ дода мешавад: таъси-

ри қувваи берунаи ба ноқили дар майдони магнитӣ 

чойгиркардашуда дар мавриди ноқилро ҷунбонидан, 

масалан аз чап ба рост ба таври амудӣ ба вектори ин-

дуксияи магнитӣ, он дар ноқил ангезиши қувваи 

электроҳаракатдиҳанда ҚЭҲ-ро ба амал меорад 

          

                            ,                                               (1.1) 

дар ин ҷо: Е–ҚЭҲ-е, ки дар ноқил ангезонида мешавад,В; 

                  В – индуксияи майдони магнитӣ, Тл; 

                  ℓ - дарозии фаъоли ноқил, қисми дарозии   

ноқил, ки дар майдони магнитӣ ҷой                                                                               

гирифтааст, м. 

 

 
   Расми 1.3. Қоидаҳои дасти рост (а) ва дасти чап (б) 

  

  Самти ҚЭҲ –ро дар ноқил истифода аз қоидаи 

дасти рост муайян кардан мумкин аст[3].   Барои ин 

дасти ростро дар майдони магнитӣ чунон ҷойгир наму-

дан лозим, ки  хатҳои қуввагии майдони магнитӣ ба 

кафи даст ба намуди амудӣ ворид гарданд, ангушти ка-

лон, ки таҳти кунҷи 90 градус кушода шудааст бо рави-

ши суръат (қувваи ба ноқил таъсиркунанда)  ҳамсамт 

гардад, он гоҳ чаҳор ангушти кушода самти ҚЭҲ-ро ни-

шон медиҳад (расми 1.3, а).   

Дар мавриди истифодаи мошинҳои электрӣ ҳам-

чун муҳаррики электрӣ табдилёбии неруи электрӣ ба 

неруи механикӣ ба вуҷуд меояд. Табиати ин протсес  бо 

қонуни  Ампер  шарҳ дода мешавад: таъсири бай-

ниҳамдигарии қувваи ҷараёни дар ноқил ҷоришаванда 

бо вектори индуксияи майдони магнитӣ  қувваи элек-

тромагнити (ҚЭМ)-ро хосил менамояд, ки он ноқили 

ҷараёндорро ба ҳаракат кардан  (давр задан), маҷбур 

менамояд.  

              Бузургии ин қувва  ба:  

 

                                          F = B∙ ℓ∙I∙  ,                                     (1.2) 

баробар аст, ки дар ин ҷо:  

                  F – куввае, ки ба ноқили ҷараёндор таъсир ме-

намояд, Н; 

                  В – индуксияи майдони магнитӣ; 

                  ℓ - дарозии фаъоли ноқили ҷараёндор (қисми 

дарозии ноқил, ки дар майдони      магнитӣ ҷой ги-

рифтааст); 

                   β – кунҷи байни вектори индуксия ва самти 

ноқили ҷараёндор , градус. 

Самти қувваро, ки ба ноқили ҷараёндор таъсир 

менамояд истифода аз қоидаи дасти чап муайян наму-

дан мумкин аст.   Барои ин дасти кушодаи чапро дар 

майдони магнитӣ чунон ҷойгир намудан лозим, ки  

хатҳои қуввагии майдони магнитӣ ба кафи даст ба 

намуди амудӣ ворид гарданд, чаҳор ангушти кушода ба 

самти ҷараён ҳамсамт бошад, он гоҳ  ангушти калон, ки 

таҳти кунҷи 90 градус кушода мебошад, самти таъсири 

қувваро нишон медиҳад  (расми 1.3, б). 

Майдони магнитӣ  дар маркази доираи ҷара-

ёндор. Қоидаи пармача. 

Бузургии индуксияи майдони магнитӣ дар 

маркази доираи ҷараёндор (расми З 2-1) истифода аз 

қонуни Био-Савар-Лаплас ба: 

 

     В =              [Тл] 

баробар аст, ки дар ин ҷо:   

                    - бузургии ҷараён дар ноқили доиравӣ, А; 

                    R – радиуси доира, м;  

         – доимии магнитӣ, дар системаи  СИ                     

   4  10-7 Ҳн/м; 

                       - қимати нуфузпазирии нисбии магнитии муҳит,  

коэффитсиенти    бевоҳидест, ки хосиятҳои 

магнитии муҳити атрофро тавсиф  медиҳад. 

Ҳамин тарз,  майдони магнитии ғалтаки симпечи 

ҷараёндори силиндирӣ (майдони магнитии соленоид) 

низ муайян карда мешавад. 

Бояд пеш аз ҳама тазаккур дод, ки ғалтакҳои 

симпечи силиндрӣ, ки баландиашон нисбат ба 

ғафсиашон зиёда аз ду маротиба мебошад,  ба истилоҳ  

соленоид номидан мумкин аст. Дар ин маврид майдони 

магнитиро дар дохили ғалтаки симпечдорро якҷинсаи 

мунтазам ҳисобидан мумкин мебошад.  Бузургии ин-

дуксияи майдони магнитӣ дар дохили соленоид 

баробар ба: 

 

       В = ∙n = N∙              [1.3] 

мебошад, ки дар ин ҷо: 

 n = - теъдоди печаҳо дар воҳиди дарозии -и ғалтак; 

 N – миқдори умумии печаҳои ғалтак. 

Қайд намудан зарур аст, ки барои ҳисобу китоби 

майдони магнитии ҷараёнҳо аз бузургии ёрирасони 

векторие низ истифода мебаранд, ки он шадидияти 

майдони магнитӣ Н ном гирифтааст. Шадидияти май-

дони магнитӣ бо индуксияи майдони магнитӣ таносуби 

зайл дорад: 

 

            В = Н,        Н =      [A/м]              [1.4] 

Самти вектори индуксияи магнитӣ ба ҳамвории 

ҷараён амуди мебошад ва онро мувофиқи қоидаи 

пармача муайян менамоянд. Барои ин дастаи 

пармачаро ба самти ҷараён давр занонида, ҳаракати 

онро (пеш ва қафо гаштани пармача)  муайян 

менамоянд, ки он бо самти вектори индуксияи магнитӣ 

мувофиқат  менамояд ва баракс дар мавриди муайян 

намудани самти индуксияи магнитии ҷараёни дар 

ноқили рост ҷоришаванда, самти ҳаракати пармача ба 

самти ҷараён дар ноқил мувофиқ гардонида шуда, 

самти даврзании дастаи пармача самти индуксияи 

магнитиро нишон медиҳад. Вектори шадидияти 

майдони магнитӣ асосан ҳамсамт  бо  вектори 

индуксияи майдони магнитӣ мебошад бинобар ин дар 

умум ба ивази самти индуксия ва самти шадидияти 

майдони магнитӣ бештар ибораи самти майдони 

магнитӣ истифода бурда мешавад.      

Саволҳои санҷишӣ 

1. Қонуни Ленс чӣ мегӯяд ва ин қонунро дар кадом 

маврид истифода бурдан лозим аст? 

2. Кадом сол олими англис Фарадей қонуни 

табдилдодани як намуд неруро ба дигар намуд неру 

пешниҳод намудааст? 

3. Кадом сол олими англис Питер Барлоу табдилёбии 

як намуд неруро ба дигар намуд екру дар таҷриба 

тасдиқ кардааст?  

4. Кадом сол академик Э.Х. Ленц  табдилёбии неруи 

механикӣ ба неруи электрикӣ ва баръакси онро 

тасдиқ кардааст? 

5. Кадом сол  В.Сименс нуқтаи назари худангезонидани 

мошинҳои электриро пешниҳод намудааст? 

6. Кадом сол  З.Грамм мошини электрии дорои якори 

даврашаклро пешниҳод намудааст?  

7. Кадом сол  Ф.Гефнер-Алтенек  ва В.Сименс мошини 

электрии дорои якори намуди «тавлак»-ро сохтанд? 

8. Мошинаи ҷараёни дойимӣ чист? 

9. Тавсифи мошинаи ҷараёни дойимиро аз куҷо ёфтан 

мумкин аст?  

10. Қоидаи дасти ростро фаҳмонед? 

11. Қоидаи дасти чапро фаҳмонед? 

12. Қонуни Ампер барои қувваи ба ноқили ҷараёндор 

таъсир кардаро чи тавр муайян менамояд? 

 

 

 

 


